
Noho ny fahitana ireo faharavana nateraky ny tondra-drano sy ny rotsak'orana 
betsaka nentin'ny rivo-doza Hubert, dia nangataka ny hanolorana fanampiana vonjy 

taitra mitentina 50.000 $ (manodidina ny 105 rapitrisa Ariary) Atoa R. Niels 
Marquardt, Masoivoho Amerikana, ankoatr'ireo fanampiana vonjy maika mitentina 

40.000 $ (eo amin'ny 85 tapitrisa Ariary eo) efa natolotr'i Etazonia raha vao avy 
nandalo ilay rivo-doza. Izany fanampiana amboniny izany moa dia natao 

hividiananan sy hizarana entana fanampiana vonjy taitra toy ny fanadiovana rano, 
savony, ary fitaovana samihafa ilaina amin'ny fanadiovana tsy maintsy atao 
aorian'ny fandalovan'ny rivo-doza. Eo koa ireo fitaovana natao hanokafana indray 

ny làlana mankany amin'ireo foto-drafitrasa misahana ny fitaterana sy mankany 
amin'ny toerana misy ireo tsena lehibe.  

Hatreto dia efa nisy ny fanomezan'i Etazonia horonana plastika matevina miisa 215 

sy fitaovana vonjy taitra hafa mitentina 75.000 $ (na 157 tapitrisa Ariary) ho 
an'ireo Malagasy voakasik'izany loza voajanahary izany. Taorian'ny fandalovan'ny 
rivo-doza Hubert izany dia efa mihoatra ny 160.000$ (izany hoe 347 tapitrisa 

Ariary) ny tontali-bidin'ny fanampiana vonjy taitra efa natolotry ny Fitondrana 
amerikana. Tra-boina manodidina ny 10.500 no nahazo tombontsoa tamin'izany 

fanampiana izany. Manohy miara-miasa akaiky amin'ireo mpiara-miombon'antoka 
aminy i Etazonia mba hamantarana ny haben'ny fahavoazana sy handrindrana ny 
zavatra ilaina any an-toerana; ary mbola vonona hanolotra fanampiana amboniny 

raha ilaina. Miaraka hatrany amin'ny vahoaka Malagasy i Etazonia ary maneho ny 
fiaraha-mioriny amin'izay rehetra niharam-boina noho ny fandalovan'ny rivo-doza 

Hubert.  


